
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪
কোরাণ শরিফ।



তাহাদের পক্ষে তুল্য, তাহারা বিশ্বাস করিবেনা। ৬। ঈশ্বর তাহাদিগের অন্তঃকরণকে রুদ্ধ করিয়া রাখিয়াছেন, ও তাহাদের চক্ষু কর্ণের উপর আবরণ আছে এবং তাহাদের জন্য কঠিন শাস্তি রহিয়াছে। ৭। (রকু ১)

 মনুষ্যের মধ্যে এরূপ লোক আছে যে তাহারা বলিয়া থাকে “আমরা ঈশ্বরে ও পরকালে বিশ্বাস রাখি, কিন্তু তাহারা বিশ্বাসী নহে। ৮। ঈশ্বরকে ও বিশ্বাসী লোকদিগকে ব্যতীত অন্য কাহাকে বঞ্চনা করেনা এবং তাহারা বুঝিতে পারে না ৯। তাহাদের অন্তরে রোগ আছে, পরন্তু ঈশ্বর তাহাদের রোগ প্রবল করিয়া তুলিয়াছেন, তাহাদের জন্য ক্লেশজনক শাস্তি আছে, যেহেতু তাহারা অসত্য বলিতেছে। ১০। এবং যখন তাহাদিগকে বলা হইল “ভূমণ্ডলে অহিতাচরণ করিওনা;” তাহারা বলিল “আমরা হিতকারী বৈ নহি।”। ১১। অবগত হও, নিশ্চয় তাহারা অহিতকারী, কিন্তু তাহারা বুঝিতেছে না। ১২। এবং যখন তাহাদিগকে বলা হইল লোকে যেমন বিশ্বাস করিয়াছে তদ্রূপ তোমরা বিশ্বাস কর, তাহারা বলিল “নির্ব্বোধ লোকেরা যেরূপ বিশ্বাস করিতেছে আমরা কি তদ্রূপ বিশ্বাসকরিব”? অবগত হও, নিশ্চয় তাহারাই নির্ব্বোধ, কিন্তু বুঝিতেছে না। ১৩। এবং যখন বিশ্বাসী লোকদিগের সঙ্গে সাক্ষাৎ হয় তখন তাহারা বলে “আমরা বিশ্বাসী,” ও যখন নিভৃতে স্বীয় শয়তানদিগের সঙ্গে [আপন দলপতিগণের সঙ্গে) বাস করে তখন বলে “নিশ্চয় আমরা তোমাদের অনুগত, আমরা উপহাস করি বই নহে”। ১৪। ঈশ্বর তাহাদিগকে উপহাস করেন[১] ও তাহাদের বিরুদ্ধাচরণে তাহা-


	↑ “ঈশ্বর তাহাদিগকে উপহাস করেন” এই কথার তাৎপর্য্য ঈশ্বর তাহাদিগকে উপহাসের প্রতিফল দান করেন।(ত, হো,।)

		 এই পাতা শেষ সম্পাদিত হয়েছে ১৭:৪৬টার সময়, ১১ জুন ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

